
 ملتپالنې دیوالونه پاخه شول  -که کور وسوزېد د وطن
 
 

افغان وطن د  بېرته ورستنېدل  ته  افغانستان(  یا لوی  افغانستان )تاریخي  ډېر    -متحد  داعیې  ملتپالنې بنسټ دی. دې 
ریښتیني، سینه سوي ارمانجن او ځینې نومورکي پلویان و مبارزین هم لرلي او ډېرو سیاستوالو او پاپیولیسټانو ورڅخه 

 . ابزاري استفاده هم کړې ده
 

له ما سره عجیب نوي باور سر راپورته کړی او هغه دا چې، ان له دغې ملي داعیې څخه ابزاري او پاپیولیسټي کار 
 . اخیستنه هم له ګټې خالي نه ده

 

دا ورځې له ایډیولوژیک پلوه د دې داعیې مخالفو واکمنو هم دغه داعیه راپورته کړې او په ریښتینې یا ناریښتینې بڼه 
  .یې سپینه مامدینه وایي، چې ډېورند کرښه په رسمیت نه پېژني او تر کرښې هاغاړه خاوره د افغانستان برخه ده

په دې بیخي خبرې نه کوم، چې اوسني واکمن ریښتینې دي یا له دې شعاره ابزاري ګټنه کوي، هرڅه چې وي،  زه  
 :خو دا پېښه له څو اړخونو ګټه کوي

 

ملتپالنه« بېرته رامسلمانیږي. په لکونو هغه ځوانان، چې په طبیعي او لاشعوري بڼه د  -ـ تکفیر شوې »افغان وطن۱
ملتپالنې غریزه یې په ارواوو کې په شور وه/ ده، خو د اېخواني تفکر له ډاره یې تر همدا څو ورځو وړاندې  -وطن

وندې کفر و ګناه وي، اوس نو ګوري، چې کیسه داسې نه  ملتپال تفکر به ګ  -فکر کاوه، چې ښایي دا داعیه او وطن
 .ده، بلکې د خپل تاریخي حق ترلاسه کول یوه دیني وجیبه هم ده

 

  .تر همدې ورځې پورې د وطن ـ ملتپال تفکر په وړاندې تر ټولو لوی خنډ »تکفیر« و، چې دا دی دا خنډ مات شو
 . تر دې روسته د متحد لوی افغانستان داعیه هیڅوک کفر ګڼلای نه شي

 

له پاکیستان څخه کرکه عمومي کوي، ملي کوي یې. د ځینو وګړیو په مینځل شویو مغزو کې چې پاکیستان مقدس  -۲
کېده، ورو ورو د دغې ریښتیا لمر راخیژي، چې دغه تاریخي دوښمن زموږ خاوره لاندې کړې او په دې کې  ګڼل  

جمهوري که  دي،  ولسواک  که  دي،  یو  سره  افغانان  اخیستونکي ټول  ګټه  څخه  ایډیولوژۍ  دیني  له  یا  غوښتونکي 
 .واکغوښتونکي

 

ملتپالو ته هم پوره ټکان ورکړی دی، دوی یې د   -ـ د پاکیستان روستیو مسخره ټاکنو، تر ډیورند پورې غاړه وطن۳
خوشباورۍ له ژمني خوبه راپاڅولي دي. دوی ورو ورو دې باور ته رسیدلي، چې پاکیستاني استبلیشمینټ به هیڅکله 

مني، چې د واحد افغانستان جوړېدل د اسلامي)!( پاکیستان دوی د »ښو پاکیستانیانو« په حیث ونه مني. دوی به هم دا و
 . په وړاندې کوم کفري یا نااسلامي کار نه دی

 

ـ په دې پراخه جغرافیا کې اویا میلیونه افغانان ښایي په دې توګه ورو ورو د خپل طبیعي او تاریخي یووالي د ورکې ۳
مشوړې سر همدلته پیدا کړای شي. له ټولو اختلافاتو سره سره دا ستر ملت خپل موعود جنت بېرته مومي او هغه  

ملتپال او   -بنسټپال دینپلوی له ولسواک، جمهوریتپال، وطن»واحد افغانستان« دی. د واحد افغانستان جوړولو ارمان  
 .بل و بل تفکر خاوند سره یوځای کولای شي

ملتپال شعور دغه ځواک بشپړې شعوري ویښتیا او روښانتیا ته هم لاره هوارولای شي. خدای مهربان   -د ګډ وطنـ  ۴
باید سره  دی، که نن په دې   او  او ولس زموږ دي  ډیورند کرښې هاغاړه پرته خاوره  پوه شو، چې تر کرغېړنې 

رایوځای یې کړو، دا په دې مانا، چې وطن، د وطن انسان او د وطن د انسان ژوند هم مهم دي. ښایي دې ویښتیا ته 
و پوهنځي هم. پوخ سړک  هم ورسېدلای شو، چې سره یوځای شوي افغانان باید ډوډۍ او اوبه هم ولري، ښوونځي  

هم ولري، د کرلو زمکه و د خپلو اوبو کانال هم. خپله فابریکه هم ولري او خپله برېښنا و کاني پروسس هم. زه باور  
لرم، چې دا حس به انسانمحوره تفکر ته لاره هواره کړي، چې موږ د دې هېواد ښځې هم بشپړې انسانانې ګڼو، حقونو  

سا ټولنې د جوړولو لپاره یې ښوونځي، پوهنځي او کار ځای ته تلل ضروري بولو. د  ته یې درناوی کوو، د یوې هو
 .دې جغرافیې هر انسان ته د هغه د سیاسي ارادې پلي کولو حق هم په رسمیت وپېژنو او نور بشري حقونه یې هم

 

رامنځته کولو دوکترین راوپنځوو، ییز ځواک د  موږ ښایي په سیمه کې یوه بل ځواکمن موډل ته په کتو د داسې سیمه
 .ملتپالنه( یې بنسټونه وي -چې د اسلام معتدل روح او د متحد افغانستان مینه )افغان وطن

 

شعوري ځواک زموږ زړونه، ذهنونه او فکرونه فتح کړل، زه ضمانت درکوم، چې کابل به د یوه    -که دغه معنوي
ځواکونه لا له مخه لرو: روانې اوبه، پرېمانه کروړ زمکې، ځوان نړیوال زبرځواک پلازمېنه وي، ځکه نور اړین  

 . بشري ځواک، بډایې طبیعي سرچینې، ښکلې و تاریخي جغرافیا او ستراتیژیک موقعیت
 

ښایي دا هرڅه به تاسو ته یو خوب ښکاري، خو د متحد او هوسا افغانستان په محور د راټولېدو شعور وپالئ، د دې  
 !خوب ریښتیا کېدل زموږ له همدې نسل څخه وغواړئ

